
kakArAdi kAlI sahasranAma stotram

ಕಕಾರಾದಿ ಕಾಲೀಸಹಸ್ರನಾಮಸ್ತೋತ್ರಂ

ಕಾಳ್ಯಾಃ ಮೇಧಾಸಾಮ್ರಾಜ್ಯಪ್ರದಸಹಸ್ರನಾಮಸ್ತೋತ್ರಂ
ಶ್ರೀ ಗಣೇಶಾಯ ನಮಃ .
ಕೈಲಾಸಶಿಖರೇ ರಮ್ಯೇ ನಾನಾದೇವಗಣಾವೃತೇ .

ನಾನಾವೃಕ್ಷಲತಾಕೀರ್ಣೇ ನಾನಾಪುಷ್ಪೈರಲಂಕೃತೇ .. 1..

ಚತುರ್ಮಂಡಲಸಂಯುಕ್ತೇ ಶೃಂಗಾರಮಂಡಪೇ ಸ್ಥಿತೇ .

ಸಮಾಧೌ ಸಂಸ್ಥಿತಂ ಶಾಂತಂ ಕ್ರೀಡಂತಂಯೋಗಿನೀಪ್ರಿಯಂ .. 2..

ತತ್ರ ಮೌನಧರಂ ದೃಷ್ಟ್ವಾ ದೇವೀ ಪೃಚ್ಛತಿ ಶಂಕರಂ .

ದೇವ್ಯುವಾಚ .

ಕಿಂ ತ್ವಯಾ ಜಪ್ಯತೇ ದೇವ ಕಿಂ ತ್ವಯಾ ಸ್ಮರ್ಯ್ಯತೇ ಸದಾ .. 3..

ಸೃಷ್ಟಿಃ ಕುತ್ರ ವಿಲೀನಾಸ್ತಿ ಪುನಃ ಕುತ್ರ ಪ್ರಜಾಯತೇ .

ಬ್ರಹ್ಮಾಂಡಕಾರಣಂಯತ್ತತ್ ಕಿಮಾದ್ಯಂ ಕಾರಣಂ ಮಹತ್ .. 4..

ಮನೋರಥಮಯೀ ಸಿದ್ಧಿಸ್ತಥಾ ವಾಂಛಾಮಯೀ ಶಿವ .

ತೃತೀಯಾ ಕಲ್ಪನಾಸಿದ್ಧಿಃ ಕೋಟಿಸಿದ್ಧೀಶ್ವರಾತ್ಮಕಂ .. 5..

ಶಕ್ತಿಪಾತಾಷ್ಟದಶಕಂ ಚರಾಚರಪುರೀಗತಿಃ .
ಮಹೇಂದ್ರಜಾಲಮಿಂದ್ರಾದಿಜಾಲಾನಾಂ ರಚನಾ ತಥಾ .. 6..

ಅಣಿಮಾದ್ಯಷ್ಟಕಂ ದೇವ ಪರಕಾಯಪ್ರವೇಶನಂ .

ನವೀನಸೃಷ್ಟಿಕರಣಂ ಸಮುದ್ರಶೋಷಣಂ ತಥಾ .. 7..

ಅಮಾಯಾಂ ಚಂದ್ರಸಂದರ್ಶೋ ದಿವಾ ಚಂದ್ರಪ್ರಕಾಶನಂ .

ಚಂದ್ರಾಷ್ಟಕಂ ಚಾಷ್ಟದಿಕ್ಷು ತಥಾ ಸೂರ್ಯಾಷ್ಟಕಂ ಶಿವ .. 8..

ಜಲೇ ಜಲಮಯತ್ವಂ ಚ ವಹ್ನೌ ವಹ್ನಿಮಯತ್ವಕಂ .

ಬ್ರಹ್ಮ-ವಿಷ್ಣ್ವಾದಿ-ನಿರ್ಮಾಣಮಿಂದ್ರಾಣಾಂ ಕಾರಣಂ ಕರೇ .. 9..

ಪಾತಾಲಗುಟಿಕಾ-ಯಕ್ಷ-ವೇತಾಲಪಂಚಕಂ ತಥಾ .

ರಸಾಯನಂ ತಥಾ ಗುಪ್ತಿಸ್ತಥೈವ ಚಾಖಿಲಾಂಜನಂ .. 10..

ಮಹಾಮಧುಮತೀ ಸಿದ್ಧಿಸ್ತಥಾ ಪದ್ಮಾವತೀ ಶಿವ .

ತಥಾ ಭೋಗವತೀ ಸಿದ್ಧಿರ್ಯಾವತ್ಯಃ ಸಂತಿ ಸಿದ್ಧಯಃ .. 11..
ಕೇನ ಮಂತ್ರೇಣ ತಪಸಾ ಕಲೌ ಪಾಪಸಮಾಕುಲೇ .

ಆಯುಷ್ಯಂ ಪುಣ್ಯರಹಿತೇ ಕಥಂ ಭವತಿ ತದ್ವದ .. 12..

ಶ್ರೀಶಿವ ಉವಾಚ .

ವಿನಾ ಮಂತ್ರಂ ವಿನಾ ಸ್ತೋತ್ರಂ ವಿನೈವ ತಪಸಾ ಪ್ರಿಯೇ .

ವಿನಾ ಬಲಿಂ ವಿನಾ ನ್ಯಾಸಂ ಭೂತಶುದ್ಧಿಂ ವಿನಾ ಪ್ರಿಯೇ .. 13..

ವಿನಾ ಧ್ಯಾನಂ ವಿನಾ ಯಂತ್ರಂ ವಿನಾ ಪೂಜಾದಿನಾ ಪ್ರಿಯೇ .

ವಿನಾ ಕ್ಲೇಶಾದಿಭಿರ್ದೇವಿ ದೇಹದುಃಖಾದಿಭಿರ್ವಿನಾ .. 14..

ಸಿದ್ಧಿರಾಶು ಭವೇದ್ಯೇನ ತದೇವಂ ಕಥ್ಯತೇ ಮಯಾ .

ಶೂನ್ಯೇ ಬ್ರಹ್ಮಂಡಗೋಲೇ ತು ಪಂಚಾಶಚ್ಛೂನ್ಯಮಧ್ಯಕೇ .. 15..

ಪಂಚಶೂನ್ಯಸ್ಥಿತಾ ತಾರಾ ಸರ್ವಾಂತೇ ಕಾಲಿಕಾ ಸ್ಥಿತಾ .

ಅನಂತ-ಕೋಟಿ ಬ್ರಹ್ಮಾಂಡ ರಾಜದಂಡಾಗ್ರಕೇ ಶಿವೇ .. 16..

ಸ್ಥಾಪ್ಯ ಶೂನ್ಯಾಲಯಂ ಕೃತ್ವಾ ಕೃಷ್ಣವರ್ಣಂ ವಿಧಾಯ ಚ .

ಮಹಾನಿರ್ಗುಣರೂಪಾ ಚ ವಾಚಾತೀತಾ ಪರಾ ಕಲಾ .. 17..

ಕ್ರೀಡಾಯಾಂ ಸಂಸ್ಥಿತಾ ದೇವೀ ಶೂನ್ಯರೂಪಾ ಪ್ರಕಲ್ಪಯೇತ್ .

ಸೃಷ್ಟೇರಾರಂಭಕಾರ್ಯಾರ್ಥಂ ದೃಷ್ಟಾ ಛಾಯಾ ತಯಾಯದಾ .. 18..

ಇಚ್ಛಾಶಕ್ತಿಸ್ತು ಸಾ ಜಾತಾ ತಥಾ ಕಾಲೋ ವಿನಿರ್ಮಿತಃ .
ಪ್ರತಿಬಿಂಬಂ ತತ್ರ ದೃಷ್ಟಂ ಜಾತಾ ಜ್ಞಾನಾಭಿಧಾ ತು ಸಾ .. 19..

ಇದಮೇತತ್ಕಿಂವಿಶಿಷ್ಟಂ ಜಾತಂ ವಿಜ್ಞಾನಕಂ ಮುದಾ .

ತದಾ ಕ್ರಿಯಾಽಭಿಧಾ ಜಾತಾ ತದೀಚ್ಛಾತೋ ಮಹೇಶ್ವರಿ .. 20..

ಬ್ರಹ್ಮಾಂಡಗೋಲೇ ದೇವೇಶಿ ರಾಜದಂಡಸ್ಥಿತಂ ಚಯತ್ .

ಸಾ ಕ್ರಿಯಾ ಸ್ಥಾಪಯಾಮಾಸ ಸ್ವ-ಸ್ವಸ್ಥಾನಕ್ರಮೇಣ ಚ .. 21..

ತತ್ರೈವ ಸ್ವೇಚ್ಛಯಾ ದೇವಿ ಸಾಮರಸ್ಯಪರಾಯಣಾ .

ತದಿಚ್ಛಾ ಕಥ್ಯತೇ ದೇವಿಯಥಾವದವಧಾರಯ .. 22..

ಯುಗಾದಿಸಮಯೇ ದೇವಿ ಶಿವಂ ಪರಗುಣೋತ್ತಮಂ .

ತದಿಚ್ಛಾ ನಿರ್ಗುಣಂ ಶಾಂತಂ ಸಚ್ಚಿದಾನಂದವಿಗ್ರಹಂ .. 23..

ಶಾಶ್ವತಂ ಸುಂದರಂ ಶುದ್ಧಂ ಸರ್ವದೇವಯುತಂ ವರಂ .

ಆದಿನಾಥಂ ಗುಣಾತೀತಂ ಕಾಲ್ಯಾ ಸಂಯುತಮೀಶ್ವರಂ .. 24..

ವಿಪರೀತರತಂ ದೇವಂ ಸಾಮರಸ್ಯಪರಾಯಣಂ .

ಪೂಜಾರ್ಥಮಾಗತಂ ದೇವ-ಗಂಧರ್ವಾಽಪ್ಸರಸಾಂ ಗಣಂ .. 25..

ಯಕ್ಷಿಣೀಂ ಕಿನ್ನರೀಕನ್ಯಾಮುರ್ವಶ್ಯಾದ್ಯಾಂ ತಿಲೋತ್ತಮಾಂ .

ವೀಕ್ಷ್ಯ ತನ್ಮಾಯಯಾ ಪ್ರಾಹ ಸುಂದರೀ ಪ್ರಾಣವಲ್ಲಭಾ .. 26..

ತ್ರೈಲೋಕ್ಯಸುಂದರೀ ಪ್ರಾಣಸ್ವಾಮಿನೀ ಪ್ರಾಣರಂಜಿನೀ .

ಕಿಮಾಗತಂ ಭವತ್ಯಾಽದ್ಯ ಮಮ ಭಾಗ್ಯಾರ್ಣವೋ ಮಹಾನ್ .. 27..

ರೂಪಂ ಜಾತಂ ಮಹೇಶಾನಿ ಜಾಗ್ರತ್ತ್ರಿಪುರಸುಂದರಿ .. 50..

ರೂಪಂ ದೃಷ್ಟ್ವಾ ಮಹಾದೇವೋ ರಾಜರಾಜೇಶ್ವರೋಽಭವತ್ .

ತಸ್ಯಾಃ ಕಟಾಕ್ಷಮಾತ್ರೇಣ ತಸ್ಯಾ ರೂಪಧರಃ ಶಿವಃ .. 51..
ವಿನಾ ಶೃಂಗಾರಸಂಯುಕ್ತಾ ತದಾ ಜಾತಾ ಮಹೇಶ್ವರೀ .

ವಿನಾ ಕಾಲ್ಯಂಶತೋ ದೇವಿ ಜಗತ್ಸ್ಥಾವರಜಂಗಮಂ .. 52..

ನ ಶೃಂಗಾರೋ ನ ಶಕ್ತಿತ್ವಂ ಕ್ವಾಪಿ ನಾಸ್ತಿ ಮಹೇಶ್ವರೀ .

ಸುಂದರ್ಯ್ಯಾ ಪ್ರಾರ್ಥಿತಾ ಕಾಲೀ ತುಷ್ಟಾ ಪ್ರೋವಾಚ ಕಾಲಿಕಾ .. 53..

ಸರ್ವಾಸಾಂ ನೇತ್ರಕೇಶೇಷು ಮಮಾಂಶೋಽತ್ರ ಭವಿಷ್ಯತಿ .

ಪೂರ್ವಾವಸ್ಥಾಸು ದೇವೇಶಿ ಮಮಾಂಶಸ್ತಿಷ್ಠತಿ ಪ್ರಿಯೇ .. 54..

ಸಾವಸ್ಥಾ ತರುಣಾಖ್ಯಾ ತು ತದಂತೇ ನೈವ ತಿಷ್ಠತಿ .

ಮದ್ಭಕ್ತಾನಾಂ ಮಹೇಶಾನಿ ಸದಾ ತಿಷ್ಠತಿ ನಿಶ್ಚಿತಂ .. 55..

ಶಕ್ತಿಸ್ತು ಕುಂಠಿತಾ ಜಾತಾ ತಥಾ ರೂಪಂ ನ ಸುಂದರಂ .

ಚಿಂತಾವಿಷ್ಟಾ ತು ಮಲಿನಾ ಜಾತಾ ತತ್ರ ಚ ಸುಂದರೀ .. 56..

ಕ್ಷಣಂ ಸ್ಥಿತ್ವಾ ಧ್ಯಾನಪರಾ ಕಾಲೀ ಚಿಂತನತತ್ಪರಾ .

ತದಾ ಕಾಲೀ ಪ್ರಸನ್ನಾಽಭೂತ್ ಕ್ಷಣಾರ್ದ್ಧೇನ ಮಹೇಶ್ವರೀ .. 57..

ವರಂ ಬ್ರೂಹಿ ವರಂ ಬ್ರೂಹಿ ವರಂ ಬ್ರೂಹೀತಿ ಸಾದರಂ .

ಸುಂದರ್ಯುವಾಚ .

ಮಮ ಸಿದ್ಧಿವರಂ ದೇಹಿ ವರೋಽಯಂ ಪ್ರಾರ್ಥ್ಯತೇ ಮಯಾ .. 58..

ತಾದೃಗುಪಾಯಂ ಕಥಯಯೇನ ಶಕ್ತಿರ್ಭವಿಷ್ಯತಿ .

ಶ್ರೀಕಾಲ್ಯುವಾಚ .

ಮಮ ನಾಮಸಾಹಸ್ರಂ ಚ ಮಯಾ ಪೂರ್ವಂ ವಿನಿರ್ಮಿತಂ .. 59..

ಮತ್ಸ್ವರೂಪಂ ಕಕಾರಾಖ್ಯಂ ಮೇಧಾಸಾಮ್ರಾಜ್ಯನಾಮಕಂ .

ವರದಾನಾಭಿಧಂ ನಾಮ ಕ್ಷಣಾರ್ದ್ಧಾದ್ವರದಾಯಕಂ .. 60..

ತತ್ಪಠಸ್ವ ಮಹಾಮಾಯೇ ತವ ಶಕ್ತಿರ್ಭವಿಷ್ಯತಿ .

ತತಃ ಪ್ರಭೃತಿ ಶ್ರೀವಿದ್ಯಾ ತನ್ನಾಮಪಾಠತತ್ಪರಾ .. 61..

ತದೇವ ನಾಮಸಾಹಸ್ರಂ ಸುಂದರೀಶಕ್ತಿದಾಯಕಂ .

ಕಥ್ಯತೇ ಪರಯಾ ಭಕ್ತ್ಯಾ ಸಾಧಯೇ ಸುಮಹೇಶ್ವರಿ .. 62..

ಮದ್ಯೇರ್ಮಾಂಸೈಸ್ತಥಾ ಶುಕ್ರೈರ್ಬಹುರಕ್ತೈರಪಿ ಪ್ರಿಯೇ .

ತರ್ಪಯೇತ್ ಪೂಜಯೇತ್ ಕಾಲೀಂ ವಿಪರೀತರತಿಂ ಚರೇತ್ .. 63..

ವಿಪರೀತರತೌ ದೇವಿ ಕಾಲೀ ತಿಷ್ಠತಿ ನಿತ್ಯಶಃ .
ಮಾಧ್ವೀಕಪುಷ್ಪಶುಕ್ರಾನ್ನಮೈಥುನಾದ್ಯಾ ವಿರಾಗಿಣೀ .. 64..

ವೈಷ್ಣವೀ ವ್ಯಾಪಿಕಾ ವಿದ್ಯಾ ಶ್ಮಶಾನವಾಸಿನೀ ಪರಾ .

ವೀರಸಾಧನಸಂತುಷ್ಟಾ ವೀರಾಸ್ಫಾಲನನಾದಿನೀ .. 65..

ಶಿವಾಬಲಿಪ್ರಹೃಷ್ಟಾತ್ಮಾ ಶಿವಾರೂಪಾದ್ಯಚಂಡಿಕಾ .

ಕಾಮಸ್ತೋತ್ರಪ್ರಿಯಾತ್ಯುಗ್ರಮಾನಸಾ ಕಾಮರೂಪಿಣೀ .. 66..

ಬ್ರಹ್ಮಾನಂದಪರಾ ಶಂಭು ಮೈಥುನಾನಂದತೋಷಿತಾ .

ಯೋಗೀಂದ್ರಹೃದಯಾಗಾರಾ ದಿವಾ ನಿಶಿ ವಿಪರ್ಯಯಾ .. 67..

ಕ್ಷಣಂ ತುಷ್ಟಾ ಚ ಪ್ರತ್ಯಕ್ಷಾ ದಂತಮಾಲಾಜಪಪ್ರಿಯಾ .

ಶಯ್ಯಾಯಾಂ ಚುಂಬನಾಂಗಃ ಸನ್ ವೇಶ್ಯಾಸಂಗಪರಾಯಣಃ .. 68..
ಖಡ್ಗಹಸ್ತೋ ಮುಕ್ತಕೇಶೋ ದಿಗಂಬರವಿಭೂಷಿತಃ .
ಪಠೇನ್ನಾಮಸಹಸ್ರಾಖ್ಯಂ ಮೇಧಾಸಾಮ್ರಾಜ್ಯನಾಮಕಂ .. 69..

ಯಥಾ ದಿವ್ಯಾಮೃತೈರ್ದೇವಾಃ ಪ್ರಸನ್ನಾ ಕ್ಷಣಮಾತ್ರತಃ .
ತಥಾಽನೇನ ಮಹಾಕಾಲೀ ಪ್ರಸನ್ನಾ ಪಾಠಮಾತ್ರತಃ .. 70..
ಕಥ್ಯತೇ ನಾಮಸಾಹಸ್ರಂ ಸಾವಧಾನಮನಾಃ ಶೃಣು .

ಸರ್ವಸಾಮ್ರಾಜ್ಯಮೇಧಾಖ್ಯನಾಮಸಾಹಸ್ರಕಸ್ಯ ಚ .. 71..

ಮಹಾಕಾಲ ಋಷಿಃ ಪ್ರೋಕ್ತ ಉಷ್ಣಿಕ್ಛಂದಃ ಪ್ರಕೀರ್ತಿತಂ .

ದೇವತಾ ದಕ್ಷಿಣಾ ಕಾಲೀ ಮಾಯಾಬೀಜಂ ಪ್ರಕೀರ್ತಿತಂ .. 72..

ಹ್ರೂಁ  ಶಕ್ತಿಃ ಕಾಲಿಕಾಬೀಜಂ ಕೀಲಕಂ ಪರಿಕೀರ್ತಿತಂ .

ಕಾಲಿಕಾ ವರದಾನಾದಿ-ಸ್ವೇಷ್ಟಾರ್ಥೇ ವಿನಿಯೋಗತಃ .. 73..

ಕೀಲಕೇನ ಷಡಂಗಾನಿ ಷಡ್ದೀರ್ಘಾಬೀಜೇನ ಕಾರಯೇತ್ .

ಧ್ಯಾನಂ ಚ ಪೂರ್ವವತ್ಕೃತ್ವಾ ಸಾಧಯೇದಿಷ್ಟಸಾಧನಂ .. 74..

ಓಂ ಅಸ್ಯ ಶ್ರೀಸರ್ವಸಾಮ್ರಾಜ್ಯಮೇಧಾಕಾಲೀಸ್ವರೂಪ-

ಕಕಾರಾತ್ಮಕಸಹಸ್ರನಾಮಸ್ತೋತ್ರಮಂತ್ರಸ್ಯ ಮಹಾಕಾಲ-

ಋಷಿರುಷ್ಣಿಕ್ಛಂದಃ, ಶ್ರೀದಕ್ಷಿಣಕಾಲೀ ದೇವತಾ,ಹ್ರೀಂ ಬೀಜಂ,
ಹ್ರೂಁ  ಶಕ್ತಿಃ, ಕ್ರೀಂ ಕೀಲಕಂ, ಕಾಲೀವರದಾನಾದಿಸ್ವೇಷ್ಟಾರ್ಥೇ ಜಪೇ ವಿನಿಯೋಗಃ .
ಓಂ ಮಹಾಕಾಲ ಋಷಯೇ ನಮಃ ಶಿರಸಿ .

ಉಷ್ಣಿಕ್ಛಂದಸೇ ನಮಃ ಮುಖೇ .

ಶ್ರೀ ದಕ್ಷಿಣಕಾಲೀದೇವತಾಯೈ ನಮಃ ಹೃದಯೇ .

ಹ್ರೀಂ ಬೀಜಾಯ ನಮಃ ಗುಹ್ಯೇ .

ಹ್ರೂಁ  ಶಕ್ತಯೇ ನಮಃ ಪಾದಯೋಃ .
ಕ್ರೀಂ ಕೀಲಕಾಯ ನಮಃ ನಾಭೌ .

ವಿನಿಯೋಗಾಯ ನಮಃ ಸರ್ವಾಂಗೇ .ಇತಿ ಋಷ್ಯಾದಿನ್ಯಾಸಃ .
ಓಂ ಕ್ರಾಂ ಅಂಗುಷ್ಠಾಭ್ಯಾಂ ನಮಃ .
ಓಂ ಕ್ರೀಂ ತರ್ಜನೀಭ್ಯಾಂ ನಮಃ .
ಓಂ ಕ್ರೂಂ ಮಧ್ಯಮಾಭ್ಯಾಂ ನಮಃ .
ಓಂ ಕ್ರೈಂ ಅನಾಮಿಕಾಭ್ಯಾಂ ನಮಃ .
ಓಂ ಕ್ರೌಂ ಕನಿಷ್ಠಿಕಾಭ್ಯಾಂ ನಮಃ .
ಓಂ ಕ್ರಃ ಕರತಲಕರಪೃಷ್ಠಾಭ್ಯಾಂ ನಮಃ .ಇತಿ ಕರಾಂಗನ್ಯಾಸಃ .
ಓಂ ಕ್ರಾಂ ಹೃದಯಾಯ ನಮಃ .
ಓಂ ಕ್ರೀಂ ಶಿರಸೇ ಸ್ವಾಹಾ .

ಓಂ ಕ್ರೂಂ ಶಿಖಾಯೈ ವಷಟ್ .

ಓಂ ಕ್ರೈಂ ಕವಚಾಯ ಹುಂ .

ಓಂ ಕ್ರೌಂ ನೇತ್ರತ್ರಯಾಯ ವೌಷಟ್ .

ಓಂ ಕ್ರಃ ಅಸ್ತ್ರಾಯ ಫಟ್ .ಇತಿ ಹೃದಯಾದಿ ಷಡಂಗನ್ಯಾಸಃ .
ಅಥ ಧ್ಯಾನಂ .

ಓಂ ಕರಾಲವದನಾಂ ಘೋರಾಂ ಮುಕ್ತಕೇಶೀಂ ಚತುರ್ಭುಜಾಂ .

ಕಾಲಿಕಾಂ ದಕ್ಷಿಣಾಂ ದಿವ್ಯಾಂ ಮುಂಡಮಾಲಾವಿಭೂಷಿತಾಂ ..

ಸದ್ಯಶ್ಛಿನ್ನಶಿರಃಖಡ್ಗವಾಮೋರ್ಧ್ವಾಧಃಕರಾಂಬುಜಾಂ .

ಅಭಯಂ ವರದಂ ಚೈವ ದಕ್ಷಿಣಾಧೋರ್ಧ್ವಪಾಣಿಕಾಂ ..

ಮಹಾಮೇಘಪ್ರಭಾಂ ಶ್ಯಾಮಾಂ ತಥಾ ಚೈವ ದಿಗಂಬರಾಂ .

ಕಂಠಾವಸಕ್ತಮುಂಡಾಲೀಗಲದ್ರುಧಿರಚರ್ಚಿತಾಂ ..

ಕರ್ಣಾವತಂಸತಾನೀತಶವಯುಗ್ಮಭಯಾನಕಾಂ .

ಘೋರದಂಷ್ಟ್ರಾಕರಾಲಾಸ್ಯಾಂ ಪೀನೋನ್ನತಪಯೋಧರಾಂ ..

ಶವಾನಾಂ ಕರಸಂಘಾತೈಃ ಕೃತಕಾಂಚೀಂ ಹಸನ್ಮುಖೀಂ .

ಸೃಕ್ಕದ್ವಯಗಲದ್ರಕ್ತಧಾರಾವಿಸ್ಫುರಿತಾನನಾಂ ..

ಘೋರರೂಪಾಂ ಮಹಾರೌದ್ರೀಂ ಶ್ಮಶಾನಾಲಯವಾಸಿನೀಂ .

ದಂತುರಾಂ ದಕ್ಷಿಣವ್ಯಾಪಿಮುಕ್ತಲಂಬಕಚೋಚ್ಚಯಾಂ ..

ಶವರೂಪಮಹಾದೇವಹೃದಯೋಪರಿ ಸಂಸ್ಥಿತಾಂ .

ಶಿವಾಭಿರ್ಘೋರರೂಪಾಭಿಶ್ಚತುರ್ದಿಕ್ಷು ಸಮನ್ವಿತಾಂ ..

ಮಹಾಕಾಲೇನ ಸಾರ್ಧೋರ್ಧಮುಪವಿಷ್ಟರತಾತುರಾಂ .

ಸುಖಪ್ರಸನ್ನವದನಾಂ ಸ್ಮೇರಾನನಸರೋರುಹಾಂ ..

ಏವಂ ಸಙ್ಚಿಂತಯೇದ್ದೇವೀಂ ಶ್ಮಶಾನಾಲಯವಾಸಿನೀಂ ..

ಅಥ ಸಹಸ್ರನಾಮಸ್ತೋತ್ರ ಪ್ರಾರಂಭಃ .
ಓಂ ಕ್ರೀಂ ಕಾಲೀ ಕ್ರೂಁ  ಕರಾಲೀ ಚ ಕಲ್ಯಾಣೀ ಕಮಲಾ ಕಲಾ .

ಕಲಾವತೀ ಕಲಾಢ್ಯಾ ಚ ಕಲಾಪೂಜ್ಯಾ ಕಲಾತ್ಮಿಕಾ .. 1..

ಕಲಾದೃಷ್ಟಾ ಕಲಾಪುಷ್ಟಾ ಕಲಾಮಸ್ತಾ ಕಲಾಧರಾ .

ಕಲಾಕೋಟಿ ಕಲಾಭಾಸಾ ಕಲಾಕೋಟಿಪ್ರಪೂಜಿತಾ .. 2..

ಕಲಾಕರ್ಮಕಲಾಧಾರಾ ಕಲಾಪಾರಾ ಕಲಾಗಮಾ .

ಕಲಾಧಾರಾ ಕಮಲಿನೀ ಕಕಾರಾ ಕರುಣಾ ಕವಿಃ .. 3..
ಕಕಾರವರ್ಣಸರ್ವಾಂಗೀ ಕಲಾಕೋಟಿವಿಭೂಷಿತಾ .

ಕಕಾರಕೋಟಿಗುಣಿತಾ ಕಲಾಕೋಟಿವಿಭೂಷಣಾ .. 4..

ಕಕಾರವರ್ಣಹೃದಯಾ ಕಕಾರಮನುಮಂಡಿತಾ .

ಕಕಾರವರ್ಣನಿಲಯಾ ಕಾಕಶಬ್ದಪರಾಯಣಾ .. 5..

ಕಕಾರವರ್ಣಮುಕುಟಾ ಕಕಾರವರ್ಣಭೂಷಣಾ .

ಕಕಾರವರ್ಣರೂಪಾ ಚ ಕಕಶಬ್ದಪರಾಯಣಾ .. 6..

ಕಕವೀರಾಸ್ಫಾಲರತಾ ಕಮಲಾಕರಪೂಜಿತಾ .

ಕಮಲಾಕರನಾಥಾ ಚ ಕಮಲಾಕರರೂಪಧೃಕ್ .. 7..

ಕಮಲಾಕರಸಿದ್ಧಿಸ್ಥಾ ಕಮಲಾಕರಪಾರದಾ .

ಕಮಲಾಕರಮಧ್ಯಸ್ಥಾ ಕಮಲಾಕರತೋಷಿತಾ .. 8..

ಕಥಂಕಾರಪರಾಲಾಪಾ ಕಥಂಕಾರಪರಾಯಣಾ .

ಕಥಂಕಾರಪದಾಂತಸ್ಥಾ ಕಥಂಕಾರಪದಾರ್ಥಭೂಃ .. 9..
ಕಮಲಾಕ್ಷೀ ಕಮಲಜಾ ಕಮಲಾಕ್ಷಪ್ರಪೂಜಿತಾ .

ಕಮಲಾಕ್ಷವರೋದ್ಯುಕ್ತಾ ಕಕಾರಾ ಕರ್ಬುರಾಕ್ಷರಾ .. 10..

ಕರತಾರಾ ಕರಚ್ಛಿನ್ನಾ ಕರಶ್ಯಾಮಾ ಕರಾರ್ಣವಾ .

ಕರಪೂಜ್ಯಾ ಕರರತಾ ಕರದಾ ಕರಪೂಜಿತಾ .. 11..

ಕರತೋಯಾ ಕರಾಮರ್ಷಾ ಕರ್ಮನಾಶಾ ಕರಪ್ರಿಯಾ .

ಕಾಲಕಾಲೀಸಂವಾದೇ ಸುಂದರೀಶಕ್ತಿದಾನಾಖ್ಯಂ ಕಾಲೀಸ್ವರೂಪ

The stotra was attributed to kAlI tantra and rudrayAmala but I have the

hard copy and I have seen the manuscripts in Bombay University as well as

Asiatic Society. This is definitely a part of the lost ’kAlakAlI khaNDa of

mahAkAlasaitA’. Only the begining suggests that it is from rudrayAmala

ie kailAsashikhare ... but the rest of the matter suggests otherwise. So

since the kAlakAlIkhaNDa is not available someone must have attributed this

to kAlItantra and rudrayAmala. I have taken the liberty to end the stotra

with the ending in my hard copy - mahAkAla sa.nhitA - guhyakAlI khaNDa -

3 of ga NgAnath jhA sa.nskRit vidyApiTH, alAhAbAd.

A note by Ravin.

Proofread by Ravin Bhalekar ravibhalekar at hotmail.com

